
  حازم شومان


  
  سلام عليكم ورحمة الله وبركاته. اخواني واخواتي في الله يعني بنبس من العربية يا جماعة بس عشان النت معلش. ربنا يحفزكم ويبارك فيكم. يا شباب لو نزل صاعقة من السماء لما اصابت مستغفر. كلمة الحسن البصري لو صعق نزلة من السما على البشر بزنوبهم ومشاكلهم

  وخطاياهم لما اصابك مستغفر. ابشروا يا جماعة تفاءلوا بالخير تجدوه. انا عند ظن عبدي بيك. حديس القدسي في صحيح البخاري انا عند ظن عبدي بي يعني ظنك في الله ايه؟ هو ربنا سبحانه وتعالى بيبتلينا بقرونا ليه؟ يا شباب يا شباب ما يفعل الله بعذابكم ان شكرتم

  امنتم لو انت شكرت وامنت وتبت لربنا ربنا يعزبنا ليه؟ ربنا يخوف المجتمع ليه؟ ربنا يسلط فيروس مية وخمسين نان ومية وخمسين على مليار جزء من المتر على البشر يرعبهم ويخوفهم ليه؟ عشان نرجع لربنا عشان نتوب بس نتوب توبة صحيحة. قال الله عز وجل وما كان الله معذبهم

  يستغفرون. يبقى الاستغفار ده اعظم حصن في العالم. بس السيدة عائشة بتقول ان استغفارنا يحتاج الى استغفار. ليه؟ لانه استغفار كدب. اصل انا خايف من الموت اصل انا مرعوب من الموت. انما الوقت يا جماعة للاسف الشديد احنا بنشوف شاب شاب كان بينزل بيخدر كان بينزل يتفسح. كان بينزل يسهر ما عدش فيه فسحة. ما عدش فيه تخدير ما عدش فيه

  مخدرات ما عدش فيه شلل، ما حدش عارف يعمل ايه ، قعد في البيت زي ما بيقول لعلماء السلف خلوة الجاهل خبال ووبال. بيتجنن بقى يا عيني القعدة في البيت ويجي له اكتئاب. المشاكل اللي احنا شفناها وسمعنا عنها دلوقتي في البيوت بعد حزر التجول. واحد ومراته ما كانوش بيشوفوا بعض مشغولين. اول ما قعدوا في وش بعض خناقات

  ليل نهار والبيت بقى والع. خمسين في المية من الشعب المصري ما عدش له دخل. ربنا يحفزنا يا رب ويوسع علينا جميعا. وعلى المسلمين اجمعين السعين والفقر ده اول سبب في العالم للاكتئاب. وان كان الكلام الحقيقي ان ضعف الايمان هو اول سبب لاي ازمة واي خنقة واي ضيق. ربنا يفرج

  عن جميع المكروبين يا رب واشفي جميع المرضى. المرضى نفسيا وبدنيا يا رب. لما الناس قعدت في البيت الشاب كان قاعد في البيت قاعد في البيت ايه وقاعد مع السوشيال ميديا قاعد مع الموبايل

  وياخد مقبول مصروف وبعد كده يخلع ويجري ويهرب. عاد الناس في وش بعضها ما عادش الابن مستشعر قول الله وصاحبهما في الدنيا معروفا. صاحبهما يا ابني دي فرصة انك تصاحب امك وابوك. فرصة انك تطبق كلام ربنا انك تبقى انت ووالدتك اصحاب. تقعدوا وتتكلموا فرصة يا حب انك تلم شمل بيتك. فرصة ان ان ده ربنا

  ادينا فرصة ان احنا نصلح الشروخ والتصدعات اللي في الاسر بتاعتنا. بعد ما حصل حصر التجول الناس بقت بتصحى ينام بعد المغرب شوية يصحى تصحى يبص في الشارع يترعب! ايه ده! الشارع ما فيش فيه ناس ده من غير ناس الدنيا تخوف سبحان الله! ده انت في خلوة مع الله! ده انت عندك فرصة افرشي سجادة

  الصلاة وقل الله اكبر وعيشي مع رب العرش العظيم سبحانه وتعالى. ربنا مدينا فرصة يا جماعة ابشروا يا جماعة. لو تبنا لربنا صح ولو استغفرنا صح ولو تبنا من الزنوب مش خوف علماني من الموت خايف اموت وخلاص لأ انا خايف اقابل ربنا وانا مزنب طب الحمد لله يلا بقى كت

  لسه بقرأ في تفسير قول الله لقد رضي الله عن المؤمنين اذ يبايعونك تحت الشجرة قلت سبحان الله! الناس دي ما بزلتش مجهود كبير عشان تفوز باعظم جائزة في وجود رضا الله. الناس دي وقفت مع الدين لما الدين كان محتاجها. الدين مواقف. الوقت بقى مطلوب منك موقف. انك تقف مع ولادك. تعلمي بناتك الدين

  تلم شمل اسرتك. في خلوتك تتقي الله وتعبد ربنا. مش عايزين يا جماعة حزر التجول يبقى مصيبة في حياتنا. واكتئاب وخنقة وفقر وسواد وليالي طويلة وعدي يا ليلة. والشاب دلوقتي بيصحى من النوم بالليل يقعد يتفرج على موقع اباحية. مش عشان هو فاسد عشان من الاكتئاب اللي هو فيه والخنقة اللي هو فيها

  عايز الليلة تعدي وخلاص اي حاجة تلهيني كليبات يا ابني ده ربنا ابتلانا عشان زنوبنا. يا ابني انت بتفر من من الابتلاء اللي بالزنوب الى زنوب يا جماعة عايزين نتوب لربنا. وعايزين نحفظ حرمات ربنا. ربنا يبارك فيكم. توبوا لربنا. الصلاة على وقتها يا شباب. يلا اللي صايم الوقت يلحق يفطر

  اللي صايم النهاردة الخميس ويدعي للمسلمين اجمعين. ان شاء الله بازن الله نفطر الوقتي كده ودعوة الفطار بقى. يعني والله على غير ترتيب كده ندعي الامة وندعي للمسلمين وندعي لمصر وندعي برفع الوباء اللهم اكشف هذا الهم عنا. اللهم اكشف البلاء والوباء عنا. اللهم يا ربنا يسر هذا الامر

  هذا الامر على المسلمين يا رب. اللهم اغثنا اللهم انا نسألك اليقين والعافية. اللهم نجنا اللهم استعملنا في الدعوة اليك اللهم استعملنا ولا تستبدل بنا. اللهم اللهم امين اللهم امين

